
[bookmark: _Hlk44359539]1. Անհրաժեշտությունը։ «Հայաստանի Հանրապետության կառավարության 2021 թվականի հուլիսի 15-ի N 1168-Լ որոշման մեջ փոփոխություններ կատարելու մասին» ՀՀ կառավարության որոշման (այսուհետ՝ Որոշում) նախագծի ընդունումը պայմանավորված է ՀՀ կառավարության 2021 թվականի սեպտեմբերի 2-ին կայացած նիստում ընդունված «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություններ և լրացումներ կատարելու մասին ՀՀ կառավարության որոշումը ՀՀ կառավարության 2021 թվականի հուլիսի 15-ի N 1168-Լ որոշման հետ համապատասխանեցնելու, ինչպես նաև խաղողի մթերման գործընթացում առաջացած խնդիրը մեղմելու անհրաժեշտությամբ։ 
2. Ընթացիկ իրավիճակը և խնդիրները։ ՀՀ կառավարության 2021 թվականի հուլիսի 15-ի N 1168-Լ որոշման ընդունման ժամանակ ՀՀ կառավարության 2019 թվականի փետրվարի 28-ի N 201-Լ որոշմամբ հաստատված գյուղատնտեսական հումքի մթերումների (գնումների) նպատակով վարկերը տրամադրվում էին մեկ տարի մարման ժամկետով, իսկ արտոնյալ ժամկետ էր սահմանված 2-ից 3 ամիս։
ՀՀ կառավարության 2021 թվականի սեպտեմբերի 2-ի կայացած նիստում ընդունված «Հայաստանի Հանրապետության կառավարության 2019 թվականի փետրվարի 28-ի N 201-Լ որոշման մեջ փոփոխություններ և լրացումներ կատարելու մասին ՀՀ կառավարության որոշումով վերամշակման նպատակով խաղողի մթերումների (գնումների) ուղղության համար տրամադրվող վարկերի մարման առավելագույն ժամկետ է սահմանվել 3 տարի (1 տարի արտոնյալ ժամկետով), իսկ բացի խաղողից այլ գյուղատնտեսական հումքի մթերումների համար՝ 1.5 տարի (6 ամիս արտոնյալ ժամկետով), արդյունքում անհամապատասխանություն է առաջացել ՀՀ կառավարության 2021 թվականի հուլիսի 15-ի N 1168-Լ որոշմամբ սահմանված բյուջետային երաշխիքների մարման ժամկետների հետ։
Մյուս կողմից ընթացիկ տարում «Երևանի «Արարատ» գինու, կոնյակի, օղու գործարան» ԲԲԸ-ի կողմից մթերումներ չիրականացնելու պատճառով անհրաժեշտություն է առաջացել ապահովելու շուրջ 25.0 հազար տոննա խաղողի մթերումները։ Այդ նպատակով Էկոնոմիկայի նախարարության կողմից բանակցություններ են վարվել «Աստաֆյան հոլդինգ» և «Շատո-Առնո» ՍՊԸ-ների հիմնադիրների հետ, որոնք պատրաստակամություն են հայտնել գրավի ապահովման միջոցի սղության պատճառով 90%-ի չափով պետական երաշխիքի տրամադրման դեպքում 1կգ-ը 130 դրամ արժեքով մթերելու համապատասխանաբար 5.0 հազար և 1.0 հազար տոննա խաղող։
3. Կարգավորման նպատակը և բնույթը։ Որոշման նախագծով առաջարկվում է գյուղատնտեսական հումքի մթերումների (գնումների) նպատակով տրամադրվող վարկերի շրջանակներում բյուջետային երաշխիքները տրամադրել՝ ելնելով բյուջետային երաշխիքներով ապահովված վարկերի մարման առաջնայնությամբ պայմանավորված տվյալ պարտավորությունների մարման ժամկետներից.
- վերամշակման նպատակով խաղողի մթերումների (գնումների) ուղղության համար՝  մինչև երկու տարի մարման ժամկետով, իսկ մինչև 650.0 մլն դրամ վարկ ներգրավող յուրաքանչյուր վարկառուին՝ առավելագույնը մինչև երեք տարի մարման ժամկետով,
- խաղողից բացի այլ գյուղատնտեսական հումքի մթերումների համար՝ մինչև մեկ տարի մարման ժամկետով։
Բացի այդ առաջարկվում է վերամշակման նպատակով խաղողի մթերումների (գնումների) ուղղության համար մինչև 650.0 մլն դրամ վարկ ներգրավող յուրաքանչյուր վարկառուին տրամադրվող բյուջետային երաշխիքի գումարի չափը սահմանել տրամադրվող վարկի գումարի 90%-ի չափով։
4. Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է ՀՀ էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Սույն որոշման նախագծի ընդունման արդյունքում ՀՀ կառավարության 2021 թվականի հուլիսի 15-ի N 1168-Լ որոշմամբ սահմանված բյուջետային երաշխիքների մարման ժամկետները կհամապատասխանեցվեն ՀՀ կառավարության 2019 թվականի փետրվարի 28-ի N 201-Լ որոշմամբ հաստատված գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագրով տրամադրվող վարկերի մարման ժամկետներին և ծրագրի շահառուները հնարավորություն կունենան օգտվելու բյուջետային երաշխիքի տրամադրման գործիքներից։ Բացի այդ առանձին ընկերություններ կներգրավեն նպատակային վարկեր, որը հնարավորություն կտա մեղմելու ընթացիկ տարվա խաղողի մթերումների գործընթացում առաջացած խնդիրը։ 
6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները - Սույն նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի առաջացնում:
        7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյնաբերություն» լուծման և ՀՀ կառավարության 2021-2026 թվականների ծրագրի «2.4 Գյուղատնտեսություն» բաժնի 1-ին պարբերության և նույն բաժնում նշված ՀՀ կառավարության նպատակների 3-րդ և 12-րդ պարբերությաններից։ 


